
C éline-ren paperak dituz-
te hizpide egunotan 
Frantzian. L. F. Céline 
XX. mendeko idazle ga-

rrantzitsuenetakoa da, baina anti-
semita eta nazi-zalea zen, eta, ora-
in, Gallimard etxeak judutarren 
aurka idatzi zituen panfleto ba-
tzuk argitaratu nahi izan ditu. Pre-
sioen ondorioz, ordea, azkenean, 
amore ematea erabaki du. Azke-
naldian eztabaidak pizten ari den 
kontua da, idazlearen eta obraren 
arteko harremana. Zer gertatzen 
da obra laudagarria eta idazlearen 
jarrera gaitzesgarria bada? 

Aldeak alde, gurean badugu 
antzeko kasu bat, Txillardegirena. 
Inork ez du zaiantzan jartzen lite-
raturari eta, batez ere, euskarari 
egin zion ekarpena. Asko zor dio 
egungo euskara batuak haren aha-
leginari. Halaber, Unamunoren 
existentzialismoa aldarrikatu 
zuen, nahiz pentsaeraz biak era-
bat ezberdinak izan. Baina Txillar-
degi ETAren sortzaileetako bat 
izan zen, eta hor sortzen dira ara-
zoak. Eta, bai, egia da hala izan 
zela, eta ulergarria da batzuk ira-
induta sentitzea, baina egia da ere 
1967an gutun bat bidali ziola ba-
tzorde exekutiboari baja emanez. 
Aralar alderdian ere militatu zuen 
(eta bazterketa jasan zuen horre-
gatik), eta haren lanek, oro har, ez 
dute kontu hori hizpide. Hiritar 
Merezimendu Domina ere jaso 
zuen, baina Donostiako Liburute-
gi Nagusiari haren izena jartzea 
proposatu zutenean, proposame-
na ez zen onartua izan. Horrelako 
paradoxak bizi ditugu. Akaso den-
bora kontua izango da. Nik, 
behintzat, garbi daukat Txillarde-
giren obrak merezi duela erreko-
nozimendurik, nahiz ideologia 
kontuetan harekin zenbait gauza-
tan bat ez etorri. Eta nahi nuke 
beste hainbat kasutan ere ideolo-
gia, zernahi dela ere, eta alderdi-
keria oztopo ez izatea. 


